
Oshenaret deshmore ne Sina e Raitho. Oshéenare
Nina (Nino) né Gjeorgji. Oshenar Sava ne Serbi

E mérkuré, 14 janar 2026 - Shenjtori i dités.

DITE KRESHME

Oshénarét déshmoré né Sina e Raitho. Oshénare Nina (Nino) né Gjeorgji. Oshénar
Sava né Serbi.

- OSHENARE NINA (Nino) -

Lindi né Kapadoki dhe ishte bija e vetme e gjeneralit Zabulon, i afért i martirit té
madh, Gjergjit. Jetoi né kohén e sundimit té shén Konstandinit té Madh. U rrit me
dashuriné pér Peréndiné dhe zbatimin e Shkrimeve té Shenjta. U kap rob nga ivirét
(emri i vjetér i gjeorgjianéve), té cilét e morén né vendin e tyre, mes kufijve té
Kaukazit, midis Detit té Zi dhe atij Kaspik. Ky popull jepej pas idhujtarisé dhe
adhurimit té zjarrit, por kjo nuk e pengoi aspak shén Ninén dhe, pas shumeé
sprovash, ajo kémbénguli né besim, asketizém dhe predikoi pa friké Ungjillin. Arriti
né Mshketa, kryeqgyteti i mbretérisé sé lvirit, dhe e ngriti banesén e saj né kopshtin
mbretéror, rrézé njé bredhi madhéshtor, pér té cilin thuhet se u mboll mbi varrin e
njé judeje té kthyer, Sidonisé, e cila u varros duke shtrénguar né krahét e saj
tunikén e paqgepur te Krishtit.

Njé naté, kur po lutej, shén Nina pa njé grumbull t& madh shpendésh té zinj, gé
zbrisnin mbi kopsht; ata u lané né lumin qé rridhte prané pemés dhe papritur u
béné té bardhé si débora, pastaj fluturuan né degét e pemés, duke e mbushur
kopshtin me kéngét e tyre melodioze. Kjo ishte njé shenjé e dhéné nga Peréndia



pér kthimin e ardhshém té paganéve dhe pér ndértimin e njé kishe né kété vend té
bekuar.

Ndodhi né até kohé, gé fémija i njé gruaje fisnike nga qyteti u sémur réndé. Duke
mos gjetur njeri té afté pér ta ndihmuar, néna i kérkoi ndihmé robinjés sé krishteré.
Shén Nina e priti fémijén, e shtriu mbi njé shtresé dhe, pér cudiné e barbaréve,
menjéheré pas lutjes sé zjarrté té shenjtores, fémija u shérua plotésisht.

Fama e pushtetit té cuditshém té Ninés arriti shpejt deri te mbretéresha, e cila
léngonte nga njé sémundje e pashérueshme. Ndonése ishte ithtare e zjarrté e
idhujve dhe kundérshtare e Ninés, e déshpéruar se nuk gjente shérim, nga
déshpérimi kérkoi ndihmén e shenjtores. E cuan madje deri te kolibja e shenjtores
dhe kérkuan ndérmjetimin e saj. Nina béri mbi té shenjén e kryqgit, me anén e njé
kryqgi béré me lastaré rrushi, e cila i ishte dhéné nga Hyjlindésja, dhe mbretéresha
u ngrit e shéruar, duke shpallur besimin te Krishti. Nina nuk pranoi asnjé
shpérblesé, duke théné se kjo mrekulli nuk ishte vepér e saj, por veprim i Krishtit,
Birit té Peréendisé dhe Krijuesit té giellit dhe té tokés, i Cili u mishérua pér té cliruar
gjininé njerézore nga vdekja e shpirtit dhe e trupit.

Kur mésoi pér shérimin e sé shoqges, mbreti Mirian u mrekullua, por reagoi
negativisht. Donte té zhdukte shén Ninén dhe téré té krishterét e mbretérisé. Disa
kohé mé voné, teksa gjuante né njé pyll té thellé, njé re e dendur ra mbi té, duke e
frikésuar tej mase. Duke gené se peréndité e tij mbetén té shurdhér ndaj thirrjeve
té tij, ai u kthye pérfundimisht drejt Peréndisé sé Ninés, fitoi shikimin dhe dritén
shpirtérore té besimit. Kur u kthye né kryeqytet, ra me lot né kémbét e robinjés sé
krishteré, vendosi té pagézonte té gjithé popullin e ivireve dhe dérgoi njé péerfagési
prané perandorit shén Konstandin pér t'i dérguar né mbretériné e vet njé episkop
dhe njé prift. Me késhillat e shenjtores, ai ndértoi njé kishé né vend té bredhit né
kopshtin mbretéror.

Gjaté kthimit té banoréve, shén Nina u térhoqg né shkretétirén Aragva, ku i lutej me
lot Peréndisé gé ta forconte popullin né besimin e shenjté. Prej lotéve té saj rrodhi
njé burim mrekullibérés, i cili kishte veti t'u jepte gumeésht grave gé nuk kishin.

Pas shfaqjes sé njé krygi té madh né qiell mbi kishén e Mshketas, ajo u nis e
shogéruar nga disa kleriké guximtaré, gé té predikonte Ungjillin né popullsité e
egra népér male. Né saje té pushtetit hyjnor té fjalés sé Peréndisé dhe mrekullive
té saj té shumta, ajo i bindi té thyenin idhujt dhe i coi drejt pagézimit. Shenjtorja
ktheu edhe mbretéreshén Sofia, té mbretérisé fqginje té Kakhetisé, pastaj, si e
mbylli misionin e saj mbi toké, u térhoq né njé kasolle dhe dha shpirtin te Peréndia,
e rrethuar nga mbreti, oborri i tij, kleri dhe nga besimtaré té shumté.

- OSHENAR SAVA -

Ati yné i shenjté Sava, shenjti mé i dashur pér popullin serb, lindi mé 1169. Ishte



djali i treté i princit té madh té Serbisé, té peréndishmit Stefan Nemanja, dhe iu
dedikua Peréndisé, si pérgjigje e lutjes sé prindérve té tij, dhe né pagézimin e
shenjté mori emrin Radko (Rastislav, pérkthim sllav i Kreshentit). U rrit me friké
Peréndie dhe me té gjitha virtytet ungjillore, dhe né moshén 15-vjecare u ngarkua
me detyrén e geverisjes sé provincés sé Herzegovinés; por nuk e térhigte lavdia
dhe défrimet e késaj bote, sepse digjej cdo dité e mé shumé nga dashuria hyjnore.
Njé vit mé voné, me t'u kthyer né oborr, kundérshtoi propozimet pér martesé qé i
béné prindérit; dhe kur njé delegacion murgjish serbé nga Mali Athos, drejtuar nga
njé starec rus, kérkuan bujariné e princit té madh, Radkoja dégjoi me zell tregimet
e jerontit pér jetén engjéllore dhe qiellore gé bénin murgjit né Kopshtin e sé
Téréshenjtés. Hezitimet e tij té fundit, né lidhje me dashuriné birérore, u venitén
kur murgu i kujtoi fjalén e Zotit: Ai gé do té atin ose té€ émén mé tepér se mua, nuk
éshté i denjé pér mua (Matth. 10.37). Vendosi, pra, gé té merrte kryqin dhe té
ndigte Zotin, duke pérdorur njé “dredhi”: kérkoi bekimin e té atit gé té shkonte pér
té gjuajtur kaproj dhe késhtu ndoqi gjurmét e Qengjit hyjnor, Krishtit.

Kur arriti né Athos, Radkoja u bé rishtar né manastirin rus té Shén Pandeleimonit
(te Rusikoni i Vjetér), por u zbulua menjéheré nga njé duké i oborrit, té cilin e kishte
dérguar i ati i shenjtit pér ta kérkuar. Edhe prej tij shpéetoi. Pas shérbesés sé gjaté
té manastirit, i shtroi vojvodit njé vakt té bollshém dhe pérfitoi kur ky ra né gjumé,
pér t'u ngjitur né majén e kullés sé manastirit e té vishej me skimén engjéllore,
duke marré emrin Sava. Kur agoi, té dérguarit e mbretit u zgjuan dhe pané princin
té veshur me rroba murgu, duke iu hedhur gé lart nga kulla tufat e flokéve té
sapoprera, veshjet princérore dhe njé letér ngushéllimi pér prindérit.

Disa kohé mé voné, Sava u vesh murg né manastirin e madh e té famshém té
Vatopedit, nén drejtimin e jerontit Makar. Origjina e tij fisnike dhe, mbi té gjitha,
vetémohimi i pérkryer pér cdo gjé té botés, bindja absolute, pérulésia e tij e
shkélgyer, zelli pér kreshmén, agripniné dhe lutjen nxitén admirim te té gjithé
murgjit athonité. Vizitoi kémbézbathur té gjitha manastiret dhe vendet e
shenjtéruara té Athosit dhe mbeti i mrekulluar vecanérisht nga jeta e heshtur dhe e
shképutur nga cdo pérkujdesje tokésore e eremitéve; por, kur u kthye né manastir,
jeronti nuk i dha bekimin pér té ndjekur njé udhé té tillé, ndaj u dha me mé shumé
devotshméri né bindjen dhe shérbimin ndaj véllezérve. Atje mésoi gjuhén greke, e
cila i lejoi té pérkthente né sllavisht dhe t'i transmetonte popullit té tij pasurité e
tradités patristike, liturgjike dhe kanonike té Kishés.

Falé ndikimit té té birit, i ati Stefan Nemanja braktisi mbretériné tokésore, gé te
luftonte pér fitimin e Mbretérisé Qiellore. Hogi doré mé 1196 dhe u vesh murg né
manastirin e Studenicés, me emrin Simeon. Mé voné&, ai shkoi né Malin e Shenjté
dhe e mori té birin si udhéheqgésin e tij shpirtéror. Tashmé, i kaluar né moshé, ai
nuk mund té kryente té gjitha detyrat asketike té murgjve me pérvojé, prandaj



Sava i dyfishoi betejat e tij vetjake dhe mori mbi vete téré asketizmin gé i ati nuk
mund té bénte. | thoshte: “Uné jam kreshma jote dhe metanité e tua. Uné jam
asketi yt. Uné do jem pérgjegjés para Peréndisé pér ty, pérderisa mé ke dégjuar
dhe erdhe deri kétu”. Pasi i shtuan edhe mé tepér Iémoshat né dobi té manastirit,
té dy murgjit princa themeluan, me miratimin e perandorit Aleksi Il Engjélli
(t1203), manastirin e Hilandarit, i cili do té béhej gendra e besimit dhe e kulturés
kishtare serbe.

Qéndruan aty sé bashku me disa murgj serbé&, té ciléve mé voné iu bashkuan edhe
té tjeré me kombési té ndryshme, duke pérparuar vazhdimisht né ngjitjet giellore.
Né vitin 1200, shén Simeoni fjeti (kremtohet nga Kisha mé 13 shkurt) dhe shumé
shpejt trupi i tij filloi té nxirrte balsam cudibérés. Pasi la njé igumen né Hilandar,
Sava u nis té realizonte déshirén e zemrés sé tij: té jetonte i vetém me Peréndiné.
U vendos né njé qeli prané Kariesit, kryegendrés sé vogél té gytetérimit monakal,
dhe i robéruar i téri nga dashuria pér Krishtin, shikonte vetém drejt qiellit dhe té
mirave té botés gé do té vijé. | pérgjérohej dité e naté Zotit, gé ta méshironte. Pasi
mesoi népérmjet njé zbulimi pér lavdiné giellore qé kishte fituar i ati, ai i shkroi
biografiné dhe kompozoi shérbesén e tij liturgjike. Gjaté késaj kohe, né Serbi, dy
véllezérit e tij, princi Stefan dhe Vukan, u ndeshén né njé lufté té pérgjakshme. Ata
i béné thirrje Savés, i cili, pasi ishte béré prift dhe ishte ngritur né ofigin e
arkimandritit né Selanik, u nis pér né atdhe me lipsanet mrekullibérése té shén
Simeonit.

Falé ndérhyrjes sé murgut té shenjté, té dy princat u pajtuan para varrit té té atit
dhe populli serb arriti té fitonte pagen dhe mrekulli té shumta buruan nga balsami
gé vazhdonte té rridhte nga kutia e lipsanit té shenjtorit. | shtrénguar nga Stefani
dhe nga populli, shén Sava géndroi né Serbi, u bé igumen i Studenicés dhe, pa Iéné
aspak ménjané jetén e tij asketike, kreu shumé vepra apostolike, e forcoi popullin
né besén orthodhokse, luftoi kundérshtarét, ndértoi kisha dhe manastiret i
organizoi sipas rregullit athonit, dhe e zbukuroi atdheun me zakone e norma
ungjillore.

Themeloi manastirin e madh té Zicas, i cili do té béhej mé voné selia e
kryepiskopatés serbe dhe gendra e jetés kishtare té vendit.

Pas marrjes sé pérgjakshme té kryeqytetit bizantin nga krygézatat (1204) dhe
largimit pér né Nikea té perandorit dhe patriarkut, perandori latin i
Konstandinopojés ndérmori edhe pushtimin e Serbise, me ndihmén e mbretit té
Hungaris€, Andrea. Stefani ndau gruan e tij, Evdhoksing, bijé e perandorit bizantin
Aleksi, mbéshtetés i zjarrté i Orthodhoksisé, pér t'u martuar me njé fisnike me
origjiné veneciane, madje u tregua i gatshém té kurorézohej nga papa, duke njohur
késhtu autoritetin e Romés né vendin e tij dhe né Kishén Serbe.

Duke mos i pranuar kéto koncesione, por pa gjykuar té véllané, Sava preferoi té



terhigej dhe té shkonte né Malin e Shenjté (1216), ku ia kushtoi kohéen lutjes pér
shpétimin e popullit té tij. Mé voné, kur balsami i shén Simeonit kishte reshtur sé
rrjedhuri, serbét kérkuan ndérmjetimin e murgut té shenjté. Sava dérgoi me ané té
dishepullit té tij, llarit, njé letér pér Stefanin dhe njé tjetér drejtuar té atit. Qé kur
llari lexoi kété letér para varrit té shenjtit, balsami filloi té rridhte me mbushulli, jo
vetém nga varri, por dhe nga ikonat e shén Simeonit, duke e mbushur popullin me
gézim shpirtéror dhe duke konfirmuar késhtu se pélgimi hyjnor ishte né krah té
Savés dhe Orthodhoksisé.

Mé 1219, shén Sava u kthye né Nikea dhe takoi perandorin Theodhori I, i cili i dha
autonominé e ploté pér Kishén Serbe, me kusht gé té pranonte té béhej ai veté
kryepiskopi i paré. Ditén e dorézimit té tij nga Patriarku Ekumenik, u shfaq njé drité
hyjnore gé rrethonte hierarkun e ri. Kur u kthye né Serbi, shén Sava nisi menjéhere
punén pér té organizuar Kishén Serbe. Dishepujt e tij mé té miré i hirotonisi
episkopé, kurorézoi solemnisht té véllang, i cili gé atéheré u mbiquajt Stefani i Pari
i Kurorézuar (Prvovencani), pérshkoi vendin duke predikuar besimin e vérteté,
pendimin dhe pastértiné e traditave, hirotonisi priftérinj, ngriti kudo kisha e
manastire, pérktheu dhe futi zbatimin e kanuneve té shenjta kishtare.

Keto suksese nxitén xheloziné e mbretit té Hungarisé, i cili pérgatiti njé invazion te
ri. Shén Sava, i dérguar si ndérmjetés, e getésoi mbretin Andrea me fuginé e fjalés
sé tij. Kur u kthye, princi Stefan vdiq, pa mundur té realizonte déshirén e tij: té
béhej murg. Shén Sava iu lut Zotit me zjarr, dhe i ndjeri u kthye né jeté dhe mori
skimén murgérore me emrin Simeon, u kungua me Misteret e Shenjta, pastaj fjeti
né paqe né pritje té ngjalljes.

Pas kurorézimit té birit té Stefanit, Radoslavi (1230), kryepiskopi u nis ne
pelegrinazh pér né Tokén e Shenjté. Nderoi me lot vendet gé i shenjtéroi Zoti me
praniné e Tij tokésore, géndroi né manastirin e Shén Savés, ku mori shkopin e
bariut té shenjté gé mbronte até manastir, sipas profecisé sé shén Savés sé
Shenjtéruar, i cili kishte parathéné se shumé kohé pas fjetjes sé tij do té vinte nga
larg njé njeri i Peréndisé, gé do té kishte té njejtin emer, bari i njé populli té
shumté. Pasi takoi né Nikea perandorin e shenjté Joani Ill Bataxis (kujtohet mé 4
néntor) dhe pasi kaloi nga Mali i Shenjté pér té pérshéndetur véllezérit e tij, u kthye
né Serbi, ku e prisnin sérish problemet e qytetit tokésor. Radoslavi u shfronézua
nga njé revolté e fisnikéve, prandaj i kérkoi té behej murg. Véllai i tij mé i vogél,
Vladislavi, mori kurorén né vend té tij dhe u martua me té bijén e mbretit Jovan i
Asen i bullgaréve, atéheré fugia dominuese né gadishullin e Ballkanit (1233).

Pasi vendosi rregullin né mbretéri, Sava, tashmé i moshuar, hogi doré nga froni
kryepiskopal dhe drejtimin e Kishés Serbe ia dorézoi dishepullit té tij, shén Arsenit |
(1234-1264, i cili kremtohet mé 28 tetor) dhe ndérmori njé pelegrinazh té ri né
Tokén e Shenjté, né Egjipt, né Malin Sina dhe né Antioki. U sémur kur iu afrua



Konstandinopojés, géndroi pér disa kohé né manastirin e Evergjetit, pastaj u kthye
né Tirnovo, né Bullgari, ku u prit me madhéshti nga mbreti Asen. | dérrmuar nga
udhétimet e shumta dhe nga vitet e gjata né shérbim té Kishés, fjeti mé 14 janar
1235 (1236). Para se té jepte shpirtin te Peréndia, shén Sava e besoi popullin serb
te dashamirésia e Peréndisé dhe e pérfundoi lutjen e tij duke théné si shén Joan
Gojarti: “Lavdi Peréndisée pér té gjitha!”. Fytyra e tij shkélgente nga drita hyjnore.
Trupi i shenjtit u vendos né kishén e Dyzet Martiréve né Tirnovo dhe 2 vjet mé voné
mbreti Vladislav shkoi veté t'i kérkonte sovranit bullgar gé ta sillte shenjtin né
Serbi, né manastirin e Milesevos, i cili u kthye né njé qendér té madhe pelegrinazhi.
Gjaté pushtimit turk, mizori Sinan pasha u ngarkua nga sulltani t'u jepte fund
revoltave té serbéve. Ai i rrémbeu lipsanet e shenjta dhe i dogji né Beograd, mé 27
prill 1594.

Edhe pse u privua nga prania tokésore e shenijtit té tij mbrojtés, populli orthodhoks
mbeti i pamposhtur, pasi shén Sava nuk pushon sé ndérmjetuari né qiell pér
mbrojtjen e Kishés.

